Održana javna tribina o procesu ustavnih promjena u BiH

4.2.2012, Privredna komora regije Doboj 

Kratki izvještaj sa održane javne tribine

„Nacionalno neopredijeljeni su utopija“ (Petar Lazić, Udruženje penzionera Doboj)

„Ova zemlja je kleronacionalistička i sve je više to a sve manje građanska, pa je teško vidjeti bolju budućnost“ (Goran Đapić, SDO Doboj)

Uvodna izlaganja

U organizaciji Foruma građana Tuzle u Doboju je održana javna tribina o procesu ustavnih promjena u Bosni i Hercegovini. Razgovarano je o implementaciji odluke Europskog suda za ljudska prava iz Strazbura u predmetu ˝Sejdić-Finci´, odluci Ustavnog suda BiH o ravnopravnosti konstitutivnih naroda na cijeloj teritoriji BiH, kao i o prijedlozima civilnog društva i političkih stranaka vezanih za ispunjenje ove obaveze, što je jedan od uslova za dobijanje statusa zemlje-kandidata za članstvo u Europskoj uniji.

Uvodničar na tribini je bio gdin. Vehid Šehić, predsjednik Foruma građana Tuzle.

U ovodnoj riječi gdin Šehić je obrazložio razloge formiranja ekspertne grupe Foruma građana Tuzle naglašavajući njen sastav (članovi svih nacionalnosti iz oba entiteta) kao i želju da se naprave amandmani koji neće povrijediti ničije interese a predstavljat će rješenje problema diskriminacije u Ustavu BiH, ne dirajući pri tome i poštujući ustavno teritorijalno uređenje Bosne i Hercegovine. 

Šehić je posebnu pažnju posvetio ustavnom položaju nacionalnih manjina, implementaciji presude Sejdić Finci, ali i grupi koja nije definisana Ustavom, a to su nacionalno neopredijeljeni, i tu je amandmanima FGT-a ponuđeno adekvatno rješenje.

Kada je u pitanu biranje predsjednika, prijedlog FGT-a je da budu četiri predsjednika, odnosno jedan i tri potpredsjednika koji se rotiraju svake godine, sa protokolarnom ulogom i prebacivanjem više nadležnosti na Vijeće ministara i Parlament BiH. Prijedlozi interresorne grupe Parlamenta BiH zadužene za iznalaženje rješenja za implementaciju presude Sejdić-Finci su različiti i za sada nema zajedničkog  usaglašenog stava.

Ekspertna grupa je u svojim prijedlozima napustila pristup raspodjele zakonodavne vlasti u Parlamentu 1/3 : 2/3, te predlaže balans između nacionalnog i kolektivnog, po principu 40.000 glasova građana naspram jednog poslanika, tako da se dobija omjer od oko 50 poslanika iz FBiH i 31 iz RS. 

Za Dom naroda se takođe predlaže jednakopravniji položaj za sve građane, pa je prijedlog 6 Bošnjaka, 6 Hrvata i 3 Srbina iz FBiH i 6 Srba, 3 Bošnjaka i 3 Hrvata iz RS, znači tri puta po 9 delegata u Domu naroda, plus po 2 iz reda nacionalnih manjina i nacionalno neopredijeljenih iz RS-a i FBiH.

Ovim kratkim obrazloženjem jednog dijela izrađenih amandmana (onih koji obrađuju problem diskriminacije) je gdin Šehić završio uvodni dio obraćanja učesnicima tribine u Doboju.
Glavne primjedbe, diskusije i zaključci
Predstavnik Udruženja povratnika opštine Doboj, je podržao stav da mora doći do izmjene ustava, jer, kako navodi, osjeća se kao građanin ugrožen. Isto tako ne vjeruje aktuelnim političarima koje smatra nekvalifikovanim da obavljaju povjereni posao ali i poslušnicima koji na taj način dolaze do tog posla. Kada je u pitanju kategorija ostalij, gdin Kremić kaže da ih je u Bosni i Hercegovini najmanje jedna trećina.
Predstavnik SDP-a je iznijeo svoje mišljenje o amandmanima na Izborni zakon RS-a, koji su upravo u toku procesa usvajanja. Smatra da će povećanje regija sa šest na devet i prekrajanje izbornih jedinicia dovesto do toga da će manje stranke koje su do sada imale po jednog ili dva poslanika, nakon ove izmjene izgubiti i taj minimalan broj, a da će to pogodovati najjačim strankama u RS-u. Kada je Predsjedništvo u pitanju, zalaže se za ideju da svi građani BiH biraju neposredno tri člana Predsjedništva. Još je imao primjedbu na otvorene liste, jer smatra da omogućavaju malverzacije prilikom izbora, te da bivaju izabrani „nepošteni“ ljudi. I na kraju se zalaže za odvajanje vjere od politike.
Gdin Petar Lazić iz Udruženje penzionera, jegoduje zbog uklanjanja entitetskog glasanja u Predstavničkom domu Parlamenta BiH, u prijedlogu FGT-a. Smatra da to ne može biti prihvaćeno a da je uvođenje kategorije nacionalno neopredijeljenih utopija. 
Međutim više učesnika skupa je reagovalo i iznijelo svoje mišljenje da je ta kategorija realnost, da ona zaista postoji i da mora dobiti svoja ustavna prava.
Takođe jedan broj učesnika skupa je za ukidanje paušala poslanicima, koji, kako oni navode, ulaze u politiku iskljuivo radi novca i zaboravljaju na potrebe onih koji su ima dali glasove.
Iznijet je i problem neravnopravnosti penzionera kada je primanje penzije u pitanju, zavisno od toga gdje žive, a gdje je ostvaruju.
Odziv i struktura učesnika

Javnoj debati se odazvalo oko 18 građana Doboja, predstavnika nvo-a, penzionera, lokalnih poslanika, partija, udruženja žena...

Javnu debatu su pratili predstavnici medija:  RTRS i agencije SRNA.

Izvještaj je objavljen i na web i facebook stranici F oruma građana Tuzle.

